Коми Республикаса Юралысь Вячеслав Гайзер ветліс Сыктывкарса Улыс Чов посёлокӧ 120 местаа челядьӧс выль видзанін восьтӧмкӧд йитчӧм мероприятие вылӧ.

«Челядьӧс выль видзанін восьтӧм - тайӧ зэв бур козин Республикалӧн лун кежлӧ. Ставнас таво заводитас уджавны челядьӧс сизим выль видзанін да кык выль  школа. Ме стӧча тӧда, мый найӧ лоӧны ныв-зонпоснилы мӧд керкаӧн, а сідзжӧ инӧн, кӧні радпырысь кутасны уджавны педагогъяс».

Коми Республикаса Юралысь видзӧдліс челядь видзанінлысь здание, сы гӧгӧрся мутас. «Ме зэв рад, мый челядьлы площадкаяс серти став кӧсйӧмсӧ ми пӧртім олӧмӧ, и вӧчим тайӧс зэв бура да ногтуйӧн. Ме чайта, мый челядьӧс выль видзанінӧ локтысь ныв-зонпоснилы ставыс воас сьӧлӧм вылас».

Челядьӧс выль видзанін отсалас тырвыйӧ бырӧдны Улыс Човлӧн школаӧдзса учреждениеясын местаяс тырмытӧмкӧд йитчӧм юалӧмъяс, а сідзжӧ чинтыштас Эжва районса учреждениеясӧ ветлысь ныв-зонпоснилысь лыдсӧ.

Челядьӧс видзанінсӧ стрӧитісны муниципальнӧй сьӧмкуд тшӧт весьтӧ. Та вылӧ лои видзӧма 82 миллион гӧгӧр шайт сьӧм.

